
Аннататция: Дарё оқими ёмғир ҳамда тоғлардаги қор ва музликларнинг 

эриши ҳисобига ҳосил бўлади. Ҳар икки ҳолда ҳам ҳосил бўлган сувнинг бир қисми 

ер остига шимилади, бир қисми буғланади, фақат қолган қисмигина оқим ҳосил 

бўлишида иштирок этади. 

Калит сузлар: метеорологик  омиллар деганда атмосфера ёғинлари, 

буғланиш, ҳаво ҳарорати, ҳаво намлиги, шамол кабилар тушунилади. Шу 

омиллардан қайси бирининг оқимга ҳал этувчи ва бевосита таъсир этишини 

билиш учун дарё ҳавзасининг сув мувозанати, 

 

КИРИШ 

Маълумки, метеорологик омиллар деганда атмосфера ёғинлари, буғланиш, 

ҳаво ҳарорати, ҳаво намлиги, шамол кабилар тушунилади. Шу омиллардан қайси 

бирининг оқимга ҳал этувчи ва бевосита таъсир этишини билиш учун дарё 

ҳавзасининг сув мувозанати тенгламасига мурожаат этайлик. У қуйидаги 

кўринишда ифодаланади: 

Х0 қ У0 Қ Z0   ёки 

У0 қ Х0Z0 , 

бу ерда: Х0 ҳавзага ёғадиган ўртача кўп йиллик ёғин миқдори; Z0ҳавзадан 

бўладиган ўртача кўп йиллик буғланиш миқдори; У0  дарё оқимининг ўртача кўп 

йиллик миқдори. 

Шу тенгламалардан кўриниб турибдики, иқлимнинг дарё оқимига таъсир 

этувчи асосий элементлари атмосфера ёғинлари ва буғланишдир. Бошқача 

қилиб айтганда, атмосфера ёғинлари ва буғланиш дарё ҳавзасида йиғиладиган 

сувнинг оз ёки кўп бўлишига бевосита таъсир кўрсатади. 

Бир хил табиий шароитда дарё ҳавзасига қанча кўп ёғин ёғса, оқим шунча 

кўп миқдорда ҳосил бўлади. Улар орасидаги боғлиқликни аналитик кўринишда 

қуйидагича ифодалаш мумкин: 

У0 қ f (Х0) . 

Бироқ, бу боғлиқлик ҳамма вақт ҳам кузатилмайди. Чунки, оқим миқдорига 

фақат ёғиннинг оз ва кўп бўлиши таъсир кўрсатибгина қолмасдан, балки унинг 

йил давомида тақсимланиш характери ҳам муҳим ўрин тутади. Масалан, 

ёғиннинг кўп қисми йилнинг совуқ даврларида ёғса, у вақтда унинг анча қисми 

оқим сифатида дарёга келиб қўшилади, яъни дарё оқими билан ёғин ўртасида 

етарли даражада боғлиқлик бўлади. Агар ёғиннинг асосий қисми йилнинг иссиқ 

фаслларида ёғса, у вақтда ёғиннинг катта қисми буғланишга ва ер остига 

шимилишга сарф бўлади. Ёғиннинг қолган қисмигина оқим ҳосил бўлишида 

қатнашади. Ҳатто айрим ҳудудларда (Ўрта Осиё, Қозоғистон, Волга орти) 

йилнинг иссиқ вақтида ёққан ёғинлар баъзан ҳеч қандай оқим ҳосил қилмайди, 

чунки улар тўла буғланишга ва ер остига шимилишга сарф бўлади. Мана шунга 

ўхшаш шароитларда дарё оқими билан ёғин ўртасида боғлиқлик бўлмайди. 

Энди эса Сурхондарё ҳавзасидаги метеорологик станциялар ва гидрологик 

постларда кузатилган маьлумотлар асосида атмосфера ёгинлари, ҳаво 

ҳароратлари ва сув сарфлари графикларини кўриб чиқамиз.  

а)   б)  

 

с)   д)  

э)   ф) 

 
г) 

1-расм. Сурхондарё-Шўрчидаги ёгин, ҳаво ҳароратлари ва сув сарфларининг 

ойлар бўйича тақсимланиши графиклари. 

Мазкур графиклардан шуни кўриш мумкинки Сурхондарё дарёси-Шўрчи 

гидропостида қайд этилгпн сув сарфлари қийматлари ва шу дарёга яқин Шўрчи 

метеорологик станциясида қайд этилган ҳаво ҳароратлари ва атмосфера 

ёғинларини бир-бири билан боғланганда 1960 йилдан 2000 йилгача ўзаро 

мутаносиб бўлганлиги аниқланди. 2010 йилда ёғиннинг июль ойигача давом 

этганлигини ва натижада қиш бахор фаслларининг ёз фаслига силжигани 

аниқланди. 2019 йилга келиб эса бу ўзгариш давом этганлигини кўришимиз 

мумкин. Ёғингарчилик октябрь ойидан бошланиб июль ойигача давом этган. 

Максимал ҳаво ҳарорати ҳам июль ойида кузатилган. Қиш фаслида ҳам 

ҳароратнинг юқори қийматларда ва мусбат кўрсаткичларда бўлганлиги 

аниқланди. 

Тўполанг-Зарчобдаги ёгин, ҳаво ҳароратлари ва сув сарфларининг ойлар 

бўйича тақсимланишини ҳар ўн йилликлар мисолида кўриб чиқамиз 

(2-расм). 

г)  

2-расм. Тўполанг-Зарчоб ёгин, ҳаво ҳароратлари ва сув сарфлари 

графиклари. 

Ушбу графиклардан шуни кўриш мумкинки Тўполанг дарёси-Зарчоб 

гидропостида қайд этилгпн сув сарфлари қийматлари ва шу дарёга яқин Денов 

метеорологик станциясида қайд этилган ҳаво ҳароратлари ва атмосфера 

ёғинларини бир-бири билан боғланганда 1960 йилдан 2000 йилгача бўлган 

даврда ўзаро мутаносиблик кузатилмаганлиги аниқланди. Ҳароратнинг 

кўтарилиши натижасижа қор ва музликларнинг эриган ва натижада сув 

сарфлариниг кўпайиши кузатилган. 2010 йилда ёғиннинг июль ойигача давом 

этганлигини ва натижада қиш бахор фаслларининг ёз фаслига силжигани 

аниқланди. Марть ойидан бошлаб ҳарорат кўтарилиб бошлаган. 2019 йилга 

келиб эса бу ўзгариш давом этганлигини кўришимиз мумкин. Максимал 

ёғингарчилик асосан марть ва апрель ойларида содир бўлган. Ёғингарчилик 

сентябрь ойидан бошланиб июль ойигача давом этган. Сув сарфлари ва ҳарорат 

ўзаро мутаносиб бўлиб ҳароратнинг кўтарилиши ҳавзадаги музғқорларни 

эриши ва натижада оқимнинг кўтарилишини юзага келтирган. 

Максимал ҳаво ҳарорати ҳам июль ойида кузатилган. Қиш фаслида ҳам 

ҳароратнинг юқори қийматларда ва мусбат кўрсаткичларда бўлганлигини 

мазкур графиклардан билиш мумкин. 

ХУЛОСА 

Хулоса қилиб шуни айтиш мумкинки, ушбу МД иш  “Сурхондарё ҳавзаси 

дарёлари оқимига метеорологик омиллар таьсирини баҳолаш” мавзуида 

бажарилди. 

Ушбу МД Сурхондарё ҳавзаси иқлим характеристикалари ўзгариши 

ёритилган. Шу мақсадда ҳавзадаги Денов, Бойсун ва Шўрчи метеорологик 

станцияларида қайд этилган ҳаво ҳарорати ва атмосфера ёғинлари 

маълумотлари асосида  базавий иқлимий давр билан жорий иқлимий давр 

кўрсаткичлари таққосланди. Олинган натижалар асосида ҳавзанинг иқлим 

характеристикалари янги маълумотлар билан тўлдирилди. 

Бу ишнинг илмий янгилиги шундан иборатки, хозирги пайтгача 

Сурхондарьё хавзаси дарёлари оқими иқлим ўзгариши натижасида қанчалик 

ўзгарганлиги тўлиқ ўрганилмаган. Шу билан бирга хавзадаги мавжуд бўлган 

иқлим шароити хам қай даражада ўзгаргнлиги хам аниқ эмас. Шундан келиб 

чиқиб мазкур ишимизда Сурхондарьёнинг асосий дарёларнинг оқими охириги 

йилларда қанчалик ўзгарган ва шу ўзгаришларда иқлим ўзгаришининг хиссаси 

қанчалигини аниқлаш асосий илмий янгилик деб айтсак бўлади. 

Юқорида келтирилган маълумотларга ва таҳлилларга кўра  Сурхондарё 

хавзасида жойлашган метеостанцияларда коп йиллик маълумотлар асосида  

ёғингарчиликнинг йил давомидаги тақсимланишида ўзгаришлар қайд этилгани 

йўқ. Фақаткина Денов ва Шўрчи станцияларида ноябрь ва март ойларида 

ёғингарчиликнинг ошгани қайд этилган. Ҳаво ҳарорати бўйича эса аксарият 

хамма станцияларда йил давомида ҳароратнинг кўтарилиши қайд этилган, ёз 

ойларида 0,2°С дан 0,3°С гача ва қиш ойларида 1,2°С-1,5°С кўтарилган. 

